
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৪
ধূলিরাশি।







ক্রমশঃ হইল, গভীর রজনী,
 বিদায় হইল সাঁঝের তারা।

মনোহর বাস পরিল যামিনী,
 প্রভাহীন হ’ল সকল তারা॥


একাকী চাঁদিমা গগণের ভালে,
 হাসিছে বসিয়ে আপন মনে।

একখানি মেঘ আকাশের কোলে,
 ঘুমায় নীরবে তারকাসনে॥


তুলিয়ে মস্তক গগণের পানে,
 জোছনা মাখিয়ে শতেক গিরি।

ধন্যবাদ করে হরষিত মনে,
 পরম পিতারে পরাণ ভরি॥


ধীরে ধীরে, একি! প্রভাত হইল,
 পশ্চিমে চাঁদিমা, সোণার থালা।

অস্তগিরি’পরে ঢলিয়া পড়িল,
 বিলীন হইল তারকামালা॥

